
Жер қойнауын пайдалануға жасалған 

келiсiмшарттардың тiзiлiмiн жүргiзу 

қағидаларын бекiту туралы 
Қазақстан Республикасы Энергетика министрiнiң 2018 

жылғы 12 сәуiрдегi № 122 бұйрығы. Қазақстан 

Республикасының Әдiлет министрлiгiнде 2018 жылғы 28 

сәуiрде № 16849 болып тiркелдi 

 

ҚР НҚА электрондық түрдегi эталондық бақылау банкi, 

15.05.2018 ж. 

 
 

      РҚАО-ның ескертпесi! 

      Осы бұйрық 29.06.2018 бастап қолданысқа 

енгiзiледi. 

      "Жер қойнауы және жер қойнауын пайдалану туралы" 

2017 жылғы 27 желтоқсандағы Қазақстан Республикасының 

Кодексi 35-бабының 6-тармағына сәйкес БҰЙЫРАМЫН: 

      1. Қоса берiлiп отырған Жер қойнауын пайдалануға 

жасалған келiсiмшарттардың тiзiлiмiн жүргiзу қағидалары 

бекiтiлсiн. 

      2. Қазақстан Республикасы Энергетика 

министрлiгiнiң Жер қойнауын пайдалану департаментi 

Қазақстан Республикасының заңнамасында белгiленген 

тәртiппен: 

      1) осы бұйрықты Қазақстан Республикасы Әдiлет 

министрлiгiнде мемлекеттiк тiркеудi; 

      2) осы бұйрық мемлекеттiк тiркелген күннен бастап 

күнтiзбелiк он күн iшiнде оның қазақ және орыс 

тiлдерiндегi қағаз және электрондық түрдегi 

көшiрмелерiн ресми жариялау және Қазақстан Республикасы 

нормативтiк құқықтық актiлерiнiң Эталондық бақылау 

банкiне енгiзу үшiн "Қазақстан Республикасы Әдiлет 

министрлiгiнiң Республикалық құқықтық ақпарат орталығы" 

шаруашылық жүргiзу құқығындағы республикалық 

мемлекеттiк кәсiпорнына жiберудi; 

      3) осы бұйрық мемлекеттiк тiркелгеннен кейiн 

күнтiзбелiк он күн iшiнде оның көшiрмелерiн мерзiмдi 

баспасөз басылымдарына ресми жариялауға жiберудi; 

      4) осы бұйрық ресми жарияланғаннан кейiн оны 

Қазақстан Республикасы Энергетика министрлiгiнiң ресми 

интернет-ресурсында орналастыруды; 

      5) осы бұйрықты Қазақстан Республикасы Әдiлет 

министрлiгiнде мемлекеттiк тiркегеннен кейiн он жұмыс 

күнi iшiнде Қазақстан Республикасы Энергетика 



министрлiгiнiң Заң қызметi департаментiне осы тармақтың 

2), 3) және 4) тармақшаларында көзделген iс-шаралардың 

орындалуы туралы мәлiметтердi берудi қамтамасыз етсiн. 

      3. Осы бұйрықтың орындалуын бақылау жетекшiлiк 

ететiн Қазақстан Республикасының энергетика вице-

министрiне жүктелсiн. 

      4. Осы бұйрық 2018 жылғы 29 маусымнан бастап 

қолданысқа енгiзiледi және ресми жариялануға тиiс. 

      Қазақстан 

Республикасының  

      Энергетика 

министрi  Қ. Бозымбаев  

 

  

Қазақстан 

Республикасы 

Энергетика 

министрiнiң 

2018 жылғы 12 

сәуiрдегi 

№ 122 

бұйрығымен 

бекiтiлген 

Жер қойнауын пайдалануға жасалған келiсiмшарттардың 

тiзiлiмiн жүргiзу қағидалары 

1-тарау. Жалпы ережелер 

      1. Осы Жер қойнауын пайдалануға жасалған 

келiсiмшарттардың тiзiлiмiн жүргiзу қағидалары (бұдан 

әрi - Қағидалар) "Жер қойнауы және жер қойнауын 

пайдалану туралы" 2017 жылғы 27 желтоқсандағы Қазақстан 

Республикасының Кодексi 35-бабының 6-тармағына сәйкес 

әзiрлендi және көмiрсутектердi барлау және өндiру 

немесе өндiру үшiн, сондай-ақ уран өндiру үшiн жасалған 

келiсiмшарттардың тiзiлiмiн жүргiзу тәртiбiн айқындайды 

(бұдан әрi - Тiзiлiм). 

      2. Осы Қағидаларда пайдаланылатын ұғымдар мен 

анықтамалар Қазақстан Республикасының жер қойнауы және 

жер қойнауын пайдалану туралы заңнамасына сәйкес 

қолданылады.  

2-тарау. Жер қойнауын пайдалануға жасалған 

келiсiмшарттар тiзiлiмiн жүргiзу тәртiбi 



      3. Тiзiлiмдi осы Қағидаларға қосымшаға сәйкес 

нысан бойынша қағаз жеткiзгiште құзыреттi орган 

жүргiзедi.  

      4. Жер қойнауын пайдалануға жасалған келiсiмшарт 

(оларға толықтыру) құзыреттi орган оған қол қойған күнi 

Тiзiлiмге енгiзiлуге тиiс.  

      5. Жер қойнауын пайдалануға арналған 

келiсiмшарттың қолданылуы тоқтаған кезде тиiстi 

мәлiметтер Тiзiлiмге енгiзiледi. 

  

Жер қойнауын 

пайдалануға 

жасалған 

келiсiмшарттардың 

тiзiлiм жүргiзу 

қағидаларына 

қосымша 

  Нысан 

Жер қойнауын пайдалануға жасалған келiсiмшарттар 

тiзiлiмi 

№ Жер қойнауын 

пайдалануға 

жасалған 

келiсiмшарттың 

және оған 

толықтырудың 

атауы 

Жер қойнауын 

пайдалануға 

жасалған 

келiсiмшарттың 

және оған 

толықтырудың 

№, келiсiлген 

күнi 

Жер қойнауын 

пайдалануға 

жасалған 

келiсiмшартқа 

толықтыруды 

қарау мәнi 

(барлау 

немесе өндiру 

кезеңiн 

(кезеңдерiн) 

ұзарту; жер 

қойнауы 

учаскесiн 

(учаскелерiн) 

ұлғайту 

немесе 

азайту; жер 

қойнауы 

учаскесiн 

(учаскелерiн) 

бөлу 

ТАӘ (егер ол 

жеке басын 

куәландыратын 

құжаттта бар 

болса)/ жер 

қойнауын 

пайдаланушының 

атауы 

Жер қойнауын 

пайдаланушының 

деректемелерi 

(жеке тұлғалар 

үшiн – тұратын 

жерi, 

азаматтығы, 

өтiнiш 

берушiнiң жеке 

басын 

куәландыратын 

құжаттары 

туралы 

мәлiметтер; 

заңды тұлғалар 

үшiн – тұратын 

жерi, 

мемлекеттiк 

тиесiлiгiн 

көрсету, заңды 

тұлға ретiнде 

мемлекеттiк 

тiркеу туралы 

мәлiметтер) 



1 2 3 4 5 6 

            

      Кестенiң жалғасы: 

Пайдалы 

қазбаның 

түрi 

Жер 

қойнауын 

пайдалану 

бойынша 

операциялар 

түрi 

Жер қойнауы 

учаскесiнiң 

шегi 

Әкiмшiлiк-

аумақтық 

бiрлiк 

Жер қойнауын 

пайдалануға 

келiсiмшарттың 

қолданылуы 

тоқталғаны 

туралы 

мәлiметтер 

8 9 10 11 12 

          

       


